
(一)



　　　有人話［做人要學識一笑而過］。講就容易，但係要做，係咪真係咁易？
　　　
　　　我叫啊星，今年１７歲，依加面臨緊就快黎既文憑試，我讀緊既係港島區某某Band1中學。之但係我讀書唔叻，差唔多年年都面臨留班既危機，但係偏偏留班又留唔到我，唔知係咪上天可憐我，賜比我同佢同級既機會呢…
　　　我由中一開始中意左個女仔，可算係一見鍾情個種，佢叫Heidi，好可愛，唔止讀書好叻，讀書仲好勁，我同佢簡直係天同地，但係個陣我好鬼天真，淨係覺得我中意咪得囉，洗咩理咁多！之但係隨住時間流逝，我開始諗通好多野，我發現自己根本襯唔起佢，所以……
　　　中學既時光係值得懷念既，中一既我年少輕狂，即使對住自己中意既女仔，都唔會怕羞，仲成日玩佢，個陣時我真係覺得好開心，因為話晒都有得同Heidi有所交流。終於有一次調位，我調左去佢後面，於是我就成日係上堂同小息既時候借機問佢我唔識既野，就係咁，我地既關係就愈來愈親密。
　　　個陣時我地中一個陣興玩跑online。當然隻game都依加都仲係到，仲廣受小學雞歡迎啦。個時我同heidi都唔例外，成日一齊玩跑online，係經我細心鋪排之下，我同佢仲結埋婚添，當然啦，只係隻game入面結婚姐，就係因為咁，我地彼此之間既關係愈拉愈近，我對佢既感覺亦都愈來愈深，不過果陣時就係唔知佢點諗，所以我都唔敢有進一步既行動，費事弄巧成拙啦。～～～～～所有愛情，皆由友情開始～～～～～






(二)



      個陣時facebook已經流行緊，咁好自然會有班群組既出現啦，終於可以靠班群組獲得Heidi既共中一個聯絡方法,咁我緊係把握機會,晚晚都係facebook聊天室搵Heidi傾計，無論係日常瑣碎事，抑或係學校發生既事，我都會同佢講，之但係每次都係得我係到講，佢係到覆，好似Q and A咁，佢唔會將自己既野同感受分享比我知，話晒果時我只係一個中一仔，點會諗到咁深入，點解佢將自己既野收收埋埋咩......    
     我地就係咁,維持住一個分享者，一個聽眾既關係，踏入中學第二個年頭，我成績依然係咁差，佢成績就不斷上升，不過果陣我仲未意識到有咩問題。
     記得中二既某一個星期日，我終於鼓起勇氣同佢表白，呢一次係我人生第一次同人表白，我充滿誠意既表白，換黎既只係一句【我地既關係未去到咁...】,第一次比人拒絕既感覺真係唔好受，但係我份人係唔會咁輕易放棄既，不過......
     就係我比人拒絕左既等二朝，班主任無啦啦話要調位，仲要調左我去Heidi隔離，未表白之前同佢坐就真係開心死，仆你個街偏偏等我比佢拒絕左之後先黎咁樣調法，你玩9我咩...不過果陣老師既命令我地班中二仔點敢唔聽，雖然係柒左少少，不過堂都係要照上，書都要照聽架啦，唔理咁多啦!頂硬上啦!~~~~~人生不能後悔，只能遺憾~~~~~



